
^ "on haberemus , quae Regestorum huic secundo volumini , felici jam successu

prodeunti , praefationis loco ultra adderemus , nisi pro iis , quae a doctissimis

quibusdam viris animadversa sunt , dubitatio nos subiisset , an satis clara cunctis

et perspicua fuerint , quae rem exorsi de operis nostri ratione atque instituto

praemisimus . Itaque primum monitum velimus , nos hoc Regestorum opus

non procul ab ipsa urbe , et e longinquo quasi , sed Monaci inter ipsa Archivi

Regii secretissima abdita inchoasse et perfecisse , non inspectis obiter Archivi

repertoriis vel commentariis inhaerentes , sed singularum chartarum momenta

nostris ipsorum oculis scrupulose examinantes , et ad omne reliqui auxilii ge¬

nus tam Monacensis , quam Provincialium Archivorum Collegas invocantes ,

quibus suam laudis partem nequaquam , praereptam cupimus . Quo factum ,

ut a nostro ad urbem Onoldinam secessu nil superesset , tametsi etiam hoc

non parvi aestimemus , nisi ut collectas undique chartarum summas inter se

compararemus , superflua verba succidendo brevissime coarctaremus , emen¬

daremus , ordinaremus , ad prelum praepararemus , atque diligenter et quan -

tum polis accurate imprimendis invigilaremus . Hinc non est , quod vel ex Urbe

vel ex provinciis aliquam exspectes chartarum ' novarum copiam , quae sicubi

sint aliorum in collectionibus indicatae et comprehensae , certum est , eas

in nostris tabulariis non inveniri , vel deperditas , vel aliis in locis absconditas .

Nec tamen in fme operis deliciet mantissae libellus , quaecunque praetermissa

torte sunt , vel recens detecta et recuperata , fideliter suppleturus . Interea , quate¬

nus ex Rhenanis Bavariae terris ,' tunc temporis , quo Regesta nostra concinna¬

vimus , Regno nondum subjectis , locuples quidam documentorum numerus pro¬

diturus sit , qui operis nostri terminum , annum scilicet MCCC . non excedat ,

nescimus adhuc dubitamusque adeo , quum praeter ea , quae ex Schaffnaburgen¬

sibus chartis inter Franconica locavimus , ex urbe Spira , per saecula tot tan -

tisque cladibus et incendiis perturbata , praecipua quaedam scripturae monu¬

menta servata esse vix credamus ; nec speremus , sparsos quoquoversum ab

hostibus thesauros tam brevi receptum iri et recollectum ; quod ut fausto

quodam omine , et per hunc ipsum constitutum Rhenanae provinciae Archi¬

vum contingat quondam , ad interioris Bavariae et Franconiae historiam , quam

Regestorum nostrorum spectat institutum , ob longissimam quippe terrae di¬

stantiam , minus tamen conducet . Brixinensia vero multa , Tirolensia nonnulla

vetusta , et Austriaca quaedam admiscuimus eo tempore , quo in manibus no¬

stris eas adhuc habebamus et quo Brixinensis Archivi partes ipsi invisimus . Non

enim ingratum quidquam nos facturos esse sumus rati , si , quae tum tempo¬

ris haberemus , nec patriae nostrae historiae prorsus aliena viderentur , imper¬

tiremus , et ubi non dabatur ultra , tamen quodam certe prodire tenus conare -

nmr . Lunaclacensis vero monasterii chartas , quamvis eae quoque hodiernae

Bavariae historiam parum forte adtingerent , et ipsas proferre nobis non licuit ,

hac sola de caussa , justa satis et jam allata , quod eas non habuimus unquam .

Volebant utique alii , ut chartis nostris , quas autographas tantum , aut

originales dictas , re vera in Archivis supenstites , admisimus , intercalares

quoque istas omnes adjiceremus , quarum tenorem ex aliis scriptoribus et

collectionibus cognitum dumtaxat habere potuissemus et perspectum . Hoc ut

praestaretur , non stetit per nos , qui solum .Regio defuncti sumus mandato ,

ut omnes Archivorum genuinas literas conscriptas daremus et congereremus , ad

quod ipsum perficiendum Regiae munificentiae subsidio sumus adjuti , non ad

colligenda Bavaricao historiae monumenta , externa , dubia iuxta , valida quae¬

vis et obsoleta , diversa et inter se contrariaj cujus operae , difficillimae pro¬

fecto , lauream , peractis hisce nostris laboribus , si qui postea studii nostri ae¬

muli prodituri sunt , ducimus relinquendam .

Illud etiam in opere nostro animadversum est , nos saepenumero qui¬

dem auctores , per quos chartarum exemplaria exscripta sint , laudasse , saepius

tamen alios , qui itidem alia expromsissent , praeteriisse j id quod confiteamur

oportet . Etenim ex omnibus hisce scriptoribus , latius difFusis , eos tantum

protulimus , de quibus nobis ipsis tum temporis , quum chartas congessimus ,

constabat , quique nobis praesto erant ad manum usumque . Quis enim pro¬

movendi et liniendi aliquando negotii sui memor , justi temporis ratione habita ,

omnes perscrutatus bibliothecas , cuncta vellet comprehendere , singula quae¬
que tenaciter reminisci , atque ex omni recentiorum scriptorum copia ad un¬
guem usque extricare , quae saepius nullo adeo temporis vel regionis discri¬
mine , nec ullius Indicis auxilio , promiscue ubique sint dispersa ? Quae tamen
ut in dies suppleantur , curabimus , et , quae aliorum benevolentia suggesserit ,
grato animo accipiemus , quamvis forsitan haud raro evenerit , ut , magno libro¬
rum acervo pervestigato , libellorum farragine frustra excussa , rectius sibi ali¬
quis ad invisendas chartas in ipsis Archivis viam aperuisse videatur .

Desideratum quoque a quibusdam cognovimus , ut volumina nostra ma¬
xima esse forma nobis placuisset , non quaternaria . Atque nec id quidem male ,
maxime siquidem in servanda synchronislica chartarum collocatione neque
spatiorum vacua , neque impensas auctum iri verearis . Quacunque tamen for¬
ma nos usi fuissemus , non defuissent certe , qui maluissent aliam .

Respondendum denique , qua caussa permoti nos singulas quasque chartas
secundum artis diplomatices notas graphicas , ut vocant , scmioticas ct formuli -
sticas describere neglexerimus ? Ad id , si locus , tempus viresque suffecissent ,
quas non parvas , qui vere rem aestimare velit , habuerit , consiliique id fuisset ,
rem suo ipsam molimine gravem per tot minutiarum ambages in inunitum ex¬
trahere ; quis quaeso ! tandem ex bis deciesmillies adpositis vix unum alterum -
ve curiose perscrutatus , tanquam lautius quidquam degustassct ? vel quid ob¬
staret denique , quo minus cujuscunque chartae accurate delineatae similitudi -

dineni — Fac simile dicunt — exposcerent ? lustura est , quemque ex eo
censeri , quod sibi praestandum proposuerit . Nam conatus , quicunque sint
quantumvis insignes , facile deminueris , si , quod ter quater ve majus per¬
fici potuisset , vel mente percipi , et sic quae ultra forent semper vel aliter
gerenda aliosque fines objicias .

Non sumus tamen , qui in tot hominum erroribus Nobis quandam ad -
sumamus auctoritatem , falli vclut nesciam ; sed qui nonnulla , quae peccata
sunt in primo Volumine , parum refert nostra an aliorum culpa , expianda jam
offerimus , rogantes , ut pag . 4 -2 - ad annum QTQ - in charta Sabianensi ( in quibus
omnibus ad doctissimi Reschii et Simmacheri Fastos remittere curabimus ) pro
Filiae legatur Filiae ; pag . g4 - non Ocules sed Otales ; pag . 101 - in subjecta
adnotatiuncula non 1277 . et 1278 - sed 1077 - 1078 ? pag - 102 - Nortberti literis de
anno 1083 - laudandus subjungatur : „ Hund II . 385“ ; pag . 122 - Ensdorfensi pri¬
vilegio de anno 1124 ? > M . B . XXIV . l4 ? “j ut Hagenonis militis de Tanheim
charta pag . 554 - perperam ad annum ligo , congesta , ad annum 1133 - circiter
referatur , lestantibus M . B . XXIV , 13 - et Ried num . 212 ; ut pag . i47 . Ale -
manicae chartae anni 113Ö . ad vocem Aichheim et Nallingen interpretationis
caussa adjiciatur : „ Eichlwfe juxta villam Nallingen , praefecturae Blauburanae“ ;
pag . lG6 - chartae Ensdorfensi itidem : „ INI . B . XXIV . 30 - “ ; similiter pag . 220 -
Ensdorfensi chartae contra colonos in Rcchart : „ M . B . XXIV . 32 . “ ; ut pag .
258 - ad annum llGö - pro „ Alexandro Fapa anno Regni Friderici Imp . III . “
rectius ponatur : „ Alexandro PapaIII . regnante Friderico Imp . M . B . XXIV * 37 - a ;

pag . 2Ö0 - Eilikae literis de anno 11 (3 <3 - ( non circiter ) addatur ; „ lud . XIV . M .
B . XXIV . 34 . “ ; pag . 204 - Eberliardi literis de anno 11Ö8 : „ M . B . XXIV . 38 - “ ;
pag . 277 . charta Alemanica Eridenci I . expleatur sic : „ Otto ct Ilartmannus
Comites de Kirclibcrg , Theobaldus et Heinricus , Comites de Lcchsgmunde ,
vid . Feyerabend Ottobeur . Jahrbücher II . 820“ ; pag . 302 - charta Allmanni Ba ~
tisponensis , non Bambergensis , Praepositi , in caussa "YVilburgae Conversae ,
non Comitissae , penitus eliminetur , utpote non ad annum 117Q . sed ad annum
127Q . pertinens ; ut pag . 350 . chartam Episcopi Pragcnsis non ad annum 11Q0 .
sed ad annum 1193 . circiter referas et pro Eaccnsi legas Sacensi , pro Dadhc
rectius Cladz ; ut pag . 364 - Ensdorfensi chartae inlimae subjicias : „ M . B .
XXIV . 4o . pag . 383 - denique chartam Ottonis Babenberg ensis Episcopi cx
anno 11 99 . in annum retrahas 1192 . vel 11 94 -

JNec , quae alia forte sunt menda , sicubi offendemus , delitescere sumus
passurfe Dabamus Onoldi Calendis Novembribus cioiocccxxm .



























































































































































































































































































































































































































































Annus . Bavarica . AI e mani ca

1250 .circiter .

1250 .
circiter .

1250 .
circiter .

12 &0 .
circiter .

Heinricns Dominus de Welfsbereh , sororis domino¬
rum de Schoweburch maritus , in dotem recipit curiam
in Terves et Mais , omnes homines infra nemus Schernz .
walt , et omnes possessiones in tribus Episcopatibus . In
praesentia Comitis G . de Hirzperch . Comitis Ulrici de
Helienstein . Domini Ileinrici Abspcrch ,

Gebeliardus , miles quondam Au -
guslensis Episcopi , Domini Sibotonis ,
Caesariensi coenobio post obituin 6uum
resignat bona sua in Niuvren Wilaere
et in Biberbach .

Ileinricus , Abbas Sancti Johannis in Stams fratri ,
bus in Caesarea tradit Cuonradum de Luterbach et fra¬
trem ejus Cuonradum , ecclesiae 6uae in Stams censuales ,
sic quidem , ut morluaria eorum inter ecclesiam suam
et ipsos fratres aequaliter dividantur .

Heinricus , Comes de Orlenherch , fratribus eccle¬
siae Sancti INicolai confert molendinum Kumpfmuhl et
duo beneficia , Heldingsperg ct Gemtobel . Testis : Chuon -
radus Comes de Wazzerburch .

N orimbergae ,
es officina Gustavi Philippi Jacobi Biclingii .

